
Enformaziuns y Comunicaziuns
Festa dai Crejimês: A düć i crejimês y toć/familiars, co s’à anunzié por la Festa dai 
Crejimês ”On Fire”, i vëgnel recordé che post d’encuntada è en sabeda ai 31 d’otober ales 
16:00, pla Hofburg a Porsenú. An vá ia privat Info: www.bz-bx.net/gefirmtenfest.

Corones: Dertan le mëns d’otober vëgnel dit la Corona le dédôlönesc y la jöbia ales 
18:00 te dlijia, y inće le vëndres ales 18:00 ete dal Ciüch.

Cor Ëres: Le Cor Ëres d‘Al Plan vënn ćiandëres por la festa de Gnissant: en sabeda ai 24 
d’otober dô Mëssa da sëra y la domëgna ai 25 d’otober dô la Gran Mëssa.

KVW Seniorenclub:  En dédemesaledema ai 21 d’otober ván ales 9:20 con le Mareo Bus 
ćina Porsenú - Sant André, y da enlò ennant a pè ćina Klerant - Milland.

Gran Chidlada: Le Cor Ëres Al Plan enviëia uniuns, dites, istituziuns, tlasses y clubs dal 
comun de Mareo ala Gran Chidlada por scuadres  de 4 porsones, co sarà en domëgna ai 
8 de novëmber, tla chidlara da Runcac. Les iscriziuns (60,00€ por scuadra) po gnì dades 
jö ćina en vëndres ai 6 de novëmber tal ofize turistich al 0474/501037 o fax 501566, o 
tla chidlara al 0474/501068 o fax 501780. Ara jarà a bën dal Cor Ëres.

Referat: Le referat sön le bot al će - ictus, con le dr. Gregorio Rungger, preodü ai 20 
d’otober, è gnü sbürlé ai 3 de novëmber ales 20:00, te Ćiasa de Palsa.

Biblioteca: En gaujiun dal Dé dles biblioteches 2015, enviëia la biblioteca ”Angelo 
Trebo” mituns y mitans en sabeda ai 24 d’otober ales 10:00 danmisdé te biblioteca, ala 
prejentaziun dal liber y dla CD ”Florian y le pice igl” de Irene Moroder. Al gnará cunté 
la storia, ćianté y pastlené.

Batadú: Ai 25.10 èl ete dal Museum Ladin Ćiastel de Tor en gran batadú. An s’encunta 
ales 13:30 por tó sö les iscriziuns y trá fora i grups. Iscriziuns inće danfora al 339/7685970 
vigne domisdé. Le batadú mët man ales 14:00.

Domëgna dles Misciuns - Segra de düć, ai 18.10.15 - nr. 47

E-Mail: ploaniaalplan@gmail.com - Radio de Ploania: 93,00 MhZ
Telefônn y fax de calogna 0474/501006

Dal Vagnele dô San Merch 10, 35 - 45
Te chël tomp 35è Iaco y Jan, i fis de Zebedèus, jüs da Gejù y à dit: Maester, i orèssun 

che te fajess, ći ch’i te periun. 36Al à rospognü: Ći dessi pa fà por os? 37Ai ti à dit: Làscesse 
sonté te to rëgn önn a man dërta y l’ater a man ciampa dlungia te. 38Gejù à rospognü: I 
ne sëis nia ći ch’i periëis. Podëise os bëre le caresc che iu bëri, o tó sön os le bato con chël 
che iu vëgni baćé? 39Ai à rospognü: I podun. Danlò ti à Gejù dit: Os boarëis le caresc che 
iu bëri, y i ciafarëis le bato con chël che iu vëgni baćé. 40Mo le post a mia man dërta y a 
mia man ciampa n’ài nia iu da dé ia: al ti vën conzedü a chi co è destinês. 41Canche i atri 
diesc discepui â aldì cösc, s’ài dessené con Iaco y Jan.

Parora dal Signur. - Lalt a té, Gejù Crist!

Le post a mia man dërta y man ciampa n’ài nia iu da dé ia!

La Ploania d’Al Plan ti aoda döt le bun, sanité y benedisciun ai 
geniturs Jan Paul Clara y Lisa Complojer

por le Bato de picia JUDITH
a Roland Obojes y Astrid Moling

por le Bato de picia EMMA
y a Matthias Resch y Karin Rindler

por le Bato de picia ANNA.

Edema dla Fede: LA FEDE M’Á DAIDÉ!

18/10 ales 10h te dlijia d’Al Plan: Mëssa por les families
19/10 ales 20h te Istitut Ladin a San Martin: Mësa torona ”Esperionzes de fede”. Al 
cunta: Irmgard Daporta da Longiarü; Lois Kastlunger d’La Ila; Maria Kostner da San 
Martin; Manuel Comploi d’Al Plan; signor Pire Irsara.
20/10 ales 20h tla Ciasa Runcher a Badia: Baiun de fede con le Vësco Ivo Muser
21/10 ales 20h te dlijia d’Al Plan: Esperionzes de fede tai salms, con signor Sepl Granruaz 
y le Cor Kèrygma de Badia.
22/10 ales 20h tal salf manifestaziuns a Corvara: Mësa torona sön l’Enziclica dal Papa 
”Laudato Sí”. Al baia: Signor Markus Moling; Renate Pizzinini - ostira; Iaco Frenademetz 
- ombolt; Erich Frenademetz - insegnant. Moderaziun: Pablo Palfrader
23/10 ales 20h te salf dles manifestaziuns a La Val: don Rinaldo Ottone baia dal tema: 
”Risuona nel cosmo un invito: dammi la mano”
24/10 dales 9:30 ales 11:30h te scora mesana a La Ila: Mituns empara da conësce Gejú 
con jüć, stories y ćianćes. Organisé tres le Sorvisc ai Jogn
24/10 dales 15 ales 17h: La Bibia odüda atramonter - por gragn: A San Ćiascian ”Bibia y 
pan”, a Longiarü ”Bibia y pësc”, a La Pli ”Bibia y musiga”. Prenotaziuns pa Annamaria 
Fiung al 347/5277810.
25/10 ales 17:30h a Badia: prozesciun con ciandëres ćina sö Oies y dedô Mëssa deboriada.




